
este hamket likates momet
ehiwa estoce ocaranen omates
mont omat ma este honanwa
fakan tayet omates mont faka
ayepat aret eco lecet eralaket
arepet omates mont omatetot
faka ayates mont ayet arepatet
ralakekon este papat eremorates
ma este ehiwa talkuset cuko
estakliken mont eremoret okat
ma estuce ocaraneckat acemesa
yes kicates mont omis emaka-
samikates momis ma este popa
tat awicecekut estaklikit ma
hokte estuce aemesepates ecketat
elecehpet ma estuce hesakuset
omen parken kicet ocakates
man ocaten ma estuce tat
man apihket topa elecan es-
wakehcet ecke tat sayepates mon
ma este honnanwa arepatet
ralakates moman nake momet
omepaten ralaket taklikates
moman estuce omet nak ma-
ke ont omat topa eleca oman
okepen rahecan man estuce
tat parke apiket eswakket oken

eshecates momet eraesepates
moman cepanoset omepen
acayecepet afastepet estaklikepet
omatetan ma cepanosat aculice-
puse hakepet eccu kotakse sarepe
hakeposet ont omen ecca kotaksoce
enhayantot faka ayepat arepet
ralakat ma ecca kotaksoce oce-
pekot aren ralaket eti tan ton
enhayet ont omis somecicepe
alken faka ayat ralaket omates
mont ont empohates ecca kotakse
cenhayayat estomecet omeckehaks
kicates mon ma cepanosat okat
asi hafapan cepanet aret omat
anet cecuset omis maket aret ont
omet mat amesepet os kicates
momen ayepen ma estuce hafa-
pat are kicate acakkaten alahoka-
tes mon ma hokkolan takkayepet
eslikates mont okat laksa faske
hocefket liket omes estan remor-
hoyackes matan ahohyackas kicet
omates moman ma hofape
estucet okat laksa faske encoko
ahoyakaccas maket okhoyekisa
kicen kos man ahohyackas

maket okhos kicates ma este
mahhocet kicet emayeko tayet
omates momen aculakose hake
ayat acakkayet welakepat ma
nake laksa faske hocefke likat
ahoyates momet remorhoyet omen
nake herakuset ocet os yecawepa-
ks kicet ma laksa faske tat
liket omen momosen ecca ko-
taksocen ocet oken man em-
eyacakates mont ohhahoyates
mont ma ecca kotakse cawehpet
erastokorken ma laksa faske
tat elaksan asechet omat mattecih-
cet eto min acakhecet aliken
yohtokoriket rahet elecakates
mohmet eyopon entahcet resat-
hoyates mont ma resathoyof
okakat cerken ralaken omat
heyan hecepakwan cenhayet
omes kiceyares kicakates mont
ma erke ralakekon ralahoket
momet ma laksa faske eyopo
resel resalahoket wakecaken
ma erke eralakates momen
man okakeka papa hecepak-
wan cenhayeyanks kicakates

moman raamesaks ce esmok-
kicaranis kicates momen ra-
emesakates mon esmokkicet
omat -cek-cek- maken nake
herekon omet okackes asin sahoh-
yet erawikakes kihcen sahoh-
yet rawikakates.
momen hatam asin tenetke
echostaket ocet omes maw cela-
hyackas tenetket en caket omes
monka heel herekot omes kicates
moman ma hafape estucet okat
asin tenetke echostaket ocet omes
maket man raen cawakaccas
cerke maket okekisa kicet omen
maw makekot man celahy-
ackas herekot omes maket okhos
kicet maw meyacekates momis
maw awicecekotayen momosen
encemhokates mont ma tenetke
custake en cawakates momen
ma mome nake celayakan
naket cawates momen mat ma
estucalke tatet halwe catet mat
tenetkat estet omis tanc mahokanc
ce hamket facca sekot omen
hamket este mahhocet omes monka
tenetke hokkolet omes ce


